
барлығын қабылдау қажет жəне əрқайсысының пікірін тақтаға немесе парақ қағазға жазған 
дұрыс.  

Əдістеме оқу пəнінің мазмұнын, оқытудың əдістері мен түрлерін, тəрбие жұмысын 
өзара тығыз бірлікте, бір-бірімен байланыстыра зерттейді. Оның үстіне əдістеме оқу 
жұмысының ұйымдастыру құралдары мен жабдықтарын анықтайды. Сөйтіп, геометрияны 
оқыту əдістемесі мына сұрақтарға жауап іздейді: 

Геометрияны неге оқытады? 
Геометриядан нені алып оқытады? 
Геометрияны қалай оқытады? 
Геометрияны оқыту əдістемесі шартты түрде үш салаға бөлінеді: 
Геометрияны оқытудың жалпы əдістемесі. 
Геометрияны оқытудың арнайы əдістемесі. 
Геометрияны оқытудың нақты əдістемесі. 
Геометрияны оқытудың жалпы əдістемесі мектеп геометриясының бүкіл курсын 

қарастырады жəне оқытудың идеологиялық бағытын, оқыту мазмұны мен əдістерінің 
бірлігін, оқыту түрлерінің арасындағы байланыстарды, оқу үрдесіндегі тəрбие жұмысы 
элменттрінің тұтастығын қамтиды, оқушылар білімінің саналылығы мен баяндылығын 
қамтамасыз етеді. 

Бүкіл адамзат қоғамның, XXI ғасырдың алғы шебіне, яғни ғылыми-техникалық 
прогресс пен өркениетті даму дəуіріне бет бұру кезеңінде жаңа қоғамға лайықты сапалы 
білімді, жетілген жеке тұлғаны қапыптастыру бүгінгі мектеп алдында тұрған негізгі міндет 
болып отыр. 

Оқушыны бұрынғыша пəндік білім, біліктерінің белгілі бір жиынтығымен 
қаруландыру емес, оқу əрекетін қалыптастыру негізінде жеке бас тұлғасын тəрбиелеу 
мəселесі қойылған. Белгілі бір көлемдегі білік дағдыларды меңгерумен қатар оларда 
шығармашылық бағытта жан-жақты дамыту бүгінгі күннің басты талабы болып отыр. 

Оқушылардың білім, білік дағдыларын дамыту, оларды үнемі бақылау, əрине қоғам 
талабынан туындайды. Қоғам қашанда дарынды, қабілетті адамдарға мұқтаж болып 
келген. Қазіргі кезде мамандық атаулының барлығы білімділікті, ептілікті, ерекше ой 
қызметін, белгілі бір білім дағдыларының қалыптасуы, оларды керекті бағытына жаңаша 
ізденіспен бұра білу қабілеттілігін қажет етеді. Баланың қабілетін өрістететін, дамытатын 
тек мектеп қана. 

Қазіргі кезде республикамызда білім беру ісін жаңғыртудың негізгі ұстанымдары 
ретінде демократияландыру, ізгілендіру ұстанымдары анықталды. Олардың талабы 

бойынша оқытудың басты мақсаты өздігінен білім алып, дами алатын жеке тұлғаны 
қалыптастыру. 

Оқушылардың білім, білік, дағдыны тексеру, бақылаудың бір түрі тестілеу болып 
отыр. Қазіргі бақылау мен бағалаудың, яғни тест түрімен тексеру, барлық мектеп 
тəжірибесінде бар. Əлі де болса жүзеге толық түрде аса қойды деп айту да қиын. Осы 
тұрғыдан алғанда зерттеп отырған мəселеміздің өзектілігін байқауға болады [1]. 

Мұғалімнің ең алғашқы міндеті - оқушылардың білім, білік, дағдыларын есепке 
ала отырып, оларды өз бетімен жұмыс істеуге үйрету. 

Сөйтсе де, əлі де болса оқушылардың білім, білік, дағдыларын есепке ала отырып, 
оларды күнделікті бақылау-бағалау бес балдық жүйеден аса алмай отыр. Қазіргі таңда, 
бақылау мен бағалаудың жаңа түрлері мен əдіс-жолдары жолға қойылып отыр. Адам 
əрекеттерінің барлығы бір мақсатқа, бір мүддеге сапалы түрде бағытталып отырады. 
Еңбекте болсын, оқуда болсын, адам алдында бір мақсат қойып, содан бір нəтиже 
шығаруға тырысады. 

Білім - оқыту мазмұнының негізгі элементі. Ол заттар мен құбылыстарды 
табиғат пен қоғам дамуының заңдылықтарын танудың нəтижесі. Білім - фактілер, ережелер 
қортындылар, заңдылықтар, идеялар, теориялар түрінде кездесетін шындықтың түрлі 
салалары бойынша адамзат жинақтаған тəжірибе. Бұл адам санасында түсініктер ұғымдар 
түрінде бейнеленеді [4]. 

Білік іске асқан, қолданысын тапқан білім. Ал біліктіліктің психологтар 
анықтаған анықтамасы бойынша білік, ақыл-ой мен практикалық əдебиеттің саналы 
мақсатты меңгеруге бағытталған ерекше қызметі деп көрсетілген. Ю.Н.Бабанский қандайда 
болсын қызмет тəсілін саналы меңгеруді - білік деп атаған. Бұл анықтама мына 
жүйеге негізделеді. Оқу қызметі белгілі бір əрекеттің жиынтығы арқылы іске асу əдісін 
меңгеру - білік [6]. 

Дағды - əрекеттің адам бойында орнығуы əрекетке ең алғаш кіріскен кезде адам 
олақ, артық көптеген қимыл-қозғалыстар жасайды. Мысалы, бала оқу-жазуға үйрене 
бастаған кезде қаншама қимыл-қозғалыстар жасайды. Атақты физик М.Лауэ оқу, білім 
жөнінде айта келіп, «дағды - бүкіл оқығандарың ұмытылып қалғанда, бойында 
сақталатыны», - дейді. Бұл сақталып қалатын не? Ол - əдет, сенім, бағыт, дағды жəне 
қабілет. Міне нағыз білім осылар! 

Тестілеу - оқушылардың білім, білік, дағдысын бақылаудың бір түрі. 
Тест - ағылшын сөзі (test) аударғанда «байқау, бақылау, зерттеу» деген сөз. 

Педагогика тарихында тест пайдалану 130 жылдан артық уақыты қамтиды. Ең алдымен, 
педагогикалық тесті 1964 жылы Джордж Филлер қарастырып, оны Гринвич госпиталіндегі 
мектепте пайдаланған. Кейбір мамандар білімді тест түрінде тексеруде американ психолог-
педагогы С. Пресси мен оның қызметкерлері шығарған де есептейді. 

С. Пресси оқу жылында оқушының білімін тексеруге мың сағаттан астам уақыт 
қажеттігін есептеген. Сондықтан ол алдына оқушы білімін бағалауға жіберілетін уақытты 
қысқартуды мақсат етіп қойды. Бұл мəселені шешуде тест тапсырмалары бар бағдарламамен 
жұмыс істейтін қарапайым технологиялық құрылымдар шығаруға болады. 

Содан бері мектептегі үлгерімді тест бойынша тексеру Америка штаты, Франция, 
Англия, Жапония, Дания, Канада, Австралия, Израиль жəне т.б. елдерде кеңінен тарай 
бастады. 

Мысалы, алдын ала тексерудің мақсаты - жаңа материалды игеруге қажетті білім, 
білік, дағды деңгейін анықтау. Мұндай тексерудің нəтижесінде мұғалім оқушылардың 
біліміндегі олқылықтарды дер кезінде байқап, анықтап, қосымша сабақ, кеңес ұйымдастыра 
алады. Алдын ала тексеруге арналған сұрақтар мектеп бағдарламасына сəйкес құрылады. 

Оқушылардың білімі мен білігін тексерудің түрлі формаларының ішінде соңғы кезде 
басты орынды тест бойынша тексеру алып жүр. Оқыту саласында тест қолдану білімді 
тексеру əдісін жетілдіруге қосылып отырған үлкен үлес болып есептеледі. 

Тест «тəжірибе, тексеру» деген мағыналарды білдіреді. Тест сөйлесім, тілдесім, 
жазылым əрекеттерінің дəрежесін бақылауға өте тиімді əдіс болып табылады. 

Тестік жүйенің басты мақсаттары: 
• өтілген тақырыптардан, модульдерден алған білімдерінен олқылықтар кеткен 

оқушылармен жеке-дара қосымша жұмыс жасап, көмек беру; 
• оқушылардың білім алуда білік қабілеттерін, ой-өрісін дамытуды көздеу; 
• оқушылардың алған білімдерін қорытындылау, саралау; 
• білім беруде бағдарлама сапасын, оқыту мақсатын зерттеу; 
• бақылау барысында кемшіліктерді анықтап, оларды жоюға жол іздеу; 
• өтілген тақырыптар бойынша қайталау, еске сақтау қабілеттерін арттыру; 
• оқушылардың білімін саралай отырып, сыныптағы оқушылардың жетістіктерін 

салыстыру; 
• оқушылардың білім деңгейін мемлекеттік стандартқа лайықтау жəне салыстыру; 
• оқушылардың арасынан дарынды, білімділерін анықтап, оларға тіл үйренуде 

қосымша тапсымалар беріп, шығармашылық деңгейге көтеру. 
Физика бойынша оқушыларының білім ,білік, дағдыларын тестілеу арқылы анықтау, 

оны практикада жүзеге асырудың жолдарын айқындауға Quizizz интернет құралын қолдандық. 
Бұл қосымшаны интернет желісі бар кез келген құрал (компьютер, ноутбук немесе смартфон) 
арқылы оқушы пин-кодпен есімін енгізіп, тест сұрақтарына жауап бере алады. Мұғалім сыныпты 
басқара жəне əр оқушыны қадағалай алады. 

Тестік бақылаудың тиімділігі: 
1. Өтілген тақырыптар, модульдерді тексеру барысында оқу процесінің уақыты 

үнемделеді; 
2. Тест алу оқушының белсенді, қисынды ойлау қабілеттерін дамытуға мүмкіндік 

жасайды; 
3. Əр оқушыға жекелей тапсырмалар беріліп, жеке тұлға мəселесі жоғары қойылады; 
4. Оқушылардың білімін бағалау, қабілетін анықтау мүмкіндегі артады; 
5. Бұл жүйе оқушыларды шапшаң қимылдап, тез шешімге келуге машықтандырады; 
6. Тест барысында əр сұраққа дұрыс, нақты жауап іздеуде оқушылар ұшқырлыққа, 

ептілікке, жинақылыққа дағдыланады; 
7. Тест жүйесі аз уақыт аралығында барлық оқушылардың білім сапасын анықтауға 

өте қолайлы; 
8. Бұл жүйемен білім сапасын анықтауға бірыңғай талап қойылады əрі стандартқа 

сəйкестілігі анықталады; 
9. Тындалым əрекетінің қаншалықты дəрежеде меңгерілгенін, түсінген-түсінбегенін 

анықтау үшін де өте қолайлы болып саналады; 
10. Тест жүйесі пəнаралық байланысты да толық қамтып, оқушының əр саладан 

хабардар болуына өз септігін тигізеді. 
Оқушылардың білімі мен біліктілігінің деңгейін анықтау үшін білімді тексеру мен 

бағалау мақсатында əр модуль, əр тақырып соңында тестік жүйені қолдану - ұстаз еңбегінің 
біршама жеңілденіп, уақытты ұтымды пайдалануына ыңғайлы деп есептейміз. 

